
Fundargerð samgöngunefndar Fjórðungssambands Vestfirðinga, 1. ágúst 2012, kl 9.15.  

Fundurinn var haldinn á skrifstofu Fjórðungssambands Vestfirðinga og með aðstoð síma.  Mætt voru 

til fundar Sigurður Pétursson, formaður, Elías Jónatansson, Eyrún Ingibjörg Sigþórsdóttir (í síma), 

Guðbrandur Sverrisson (í síma) og Gústaf Jökull Ólafsson (í síma).  Fundinn sat einnig Aðalsteinn 

Óskarsson, framkvæmdastjóri og ritaði fundargerð. 

Formaður setti fundinn og gengið var til dagskrár. 

1. Samgönguáætlun 2011-2022. 

Farið yfir samþykkt Alþingis á samgönguáætlun 2011-2022 og 2011-2014.  Litið til umsagnar FV til 

Alþingis, sem unnið var að hálfu samgöngunefndar, þá komust að mörgu leyti í gegn markmið  

sveitarfélaga á Vestfjörðum í samgöngumálum.  Ekki tókst þó að koma að verkefni um endurbyggingu 

vegar á Látrabjarg.  Einnig eru það mikil vonbrigði að ekki var sett aukið fjármagn til að ljúka 

Vestfjarðaveg 60 á öðru tímabili samgönguáætlunar (2014-2018), heldur er það að hluta sett á þriðja 

tímabilið (2019-2022).  Hið sama á við fjármagn til ljúka framkvæmdum á áætlunartímanum á 

Strandavegi norður í Árneshrepp  

Formanni og framkvæmdastjóri falið að taka saman í greinargerð um stöðu mála í framhaldi 

samgönguáætlunar og draga fram álitamál varðandi nýjar áherslur í samgöngumálum.  Efni 

greinargerðar verði kynnt á næsta fundi nefndarinnar og í framhaldinu á komandi Fjórðungsþingi.  

2. Drög að tillögu að matsáætlun, Vestfjarðavegur 60, vegkafli Melanes-Bjarkarlundur. 

Vegagerðin auglýsir frest til 7. ágúst til að skila inn athugasemdum hvaða vegstæði verði sett í 

umhverfismat vegna framkvæmda á Vestfjarðavegi 60, Melanes-Bjarkarlundur.  Vegagerðin kynnir 

þrjár nýjar leiðir eða afbrigði við fyrri leiðir það er leið; D1, I og H en hafnar öðrum leiðum.  Rætt um 

efni málsins og samþykkt eftirfarandi.  

Samgöngunefnd Fjórðungssambands Vestfirðinga fagnar því að í tillögum Vegagerðin er leið 

D, um Ódrjúgháls og Hjallaháls, hafnað.  Hér er tekið undir áralanga kröfu sveitarfélaga og 

íbúa á Vestfjörðum, að farin sé láglendisleið á þessum vegkafla Vestfjarðavegar 60.   

Samgöngunefnd telur mikilvægt að fleiri láglendisleiðir séu skoðar til samanburðar en tillaga 

Vegagerðarinnar að matsáætlun gerir ráð fyrir.  Bendir samgöngunefnd í þeim efnum á 

samþykkt sveitarstjórnar Reykhólahrepps frá fundi 23. júlí s.l,  þar sem krafist er að metin 

verði leið A1, sem þverar Þorskafjörð við mynni fjarðarins, frá Reykjanesi að Skálanesi.  Í 

samþykkt sveitarstjórnar er einnig bent á að leið B, vegstæði við og í gegnum Teigsskóg, er 



tillaga sveitarfélagsins samkvæmt gildandi aðalskipulagi. Nánari skoðun þeirrar leiðar er 

hafnað og hið sama á við B1 sem liggur í ofanverðum jaðri Teigsskógar.    

Samgöngunefnd vekur athygli á að með tillögu matsáætlunar Vegagerðarinnar, er að 

óbreyttu hafnað ódýrasta kosti á gerð láglendisvegar þ.e. leið B1. Áætlað er að aukin 

kostnaður geti numið 2,4 til 4,5 milljörðum króna, sem telja verður kostnað samfélagins sem 

verður af verndun Teigsskógar.  Mikilvægt er að tryggt verði að sá aukakostnaður sé að fullu 

fjármagnaður og verði settur til viðbótar þeim framlögum sem áætluð eru í framkvæmdir á 

samgönguáætlunartímabilinu 2015-2018.   Tryggt sé þar með að ljúka þeirri framkvæmd á 

ætluðum tíma og um leið sé ekki er raskað fjármögnun né tímasetningu annarra 

samgönguframkvæmda á Vestfjörðum sem nú eru komin á samgönguáætlun.   

3. Almenningssamgöngur. 

Samgöngunefnd fjallaði um samning um almenningssamgöngur milli FV og Vegagerðar. Lagt er til að 

hann verði samþykktur.  Nefndin tekur undir álit stjórnar og þann fyrirvara að kostnaður við umsjón 

við verkefnið verði greiddur af verkefninu eða með framlagi af hálfu stjórnvalda. 

4. Fjarskiptaáætlun. 

Fjarskiptaáætlun var ekki afgreidd frá Alþingi á síðasta þingi og verður tekin upp að nýju á haustþingi.  

Í stuttri umsögn sem send var Alþingi að hálfu FV kom fram að markmið Fjarskiptaáætlunar eru 

ásættanleg.  Senda þarf inn umsögn að nýju þegar málið kemur til umræðu á Alþingi.   

Samgöngunefnd telur að ætla megi að ekki þurfi að breyta umsögn er varðar markmið áætlunarinnar. 

Hinsvegar þarf nánari greiningu á stöðu þessar mála í dag og hvaða úrbætur þurfi á tæknimálum og 

kostnað við þær breytingar og þær verði settar í umsögn FV þegar þar að kemur.  Framkvæmdastjóra 

og Elíasi Jónatanssyni er falið að vinna að málinu. 

5. Staða vegaframkvæmda. 

Rætt um stöðu yfirstandandi  nýframkvæmda á Vestfjörðum.  Biðstaða vegna kærumála, er á 

framkvæmdum á Strandavegi í botni Steingrímsfjarðar.  Framkvæmdum við brúargerð í botni 

Álftafjarðar eru taldar á áætlun.  Hafnar eru síðan framkvæmdir við stærsta einstaka verkefnið á 

Vestfjörðum á komandi árum sem er vegkaflinn Eiði – Þverá á Vestfjarðavegi 60.   

Samgöngunefnd telur mikilvægt að safna upplýsingum um aðrar aðkallandi framkvæmdir svo sem  

varðandi einbreiðar brýr, breikkun vega með einbreiðu slitlagi o.fl. auk stöðu vegaþjónustu.  

Framkvæmdastjóra falið að óska eftir fundi samgöngunefndar með forsvarsmönnum Vegagerðar.    

6. Önnur mál. 

Framkvæmdastjóri kynnti dagsetningu 57. Fjórðungsþings sem er 7. og 8. september n.k. 

Stefnt verði að næsta fund í vinnuvikunni 20. – 24. ágúst n.k.,  hugsanlega þá tengt við fundi með 

Vegagerðinni.  

Fleira ekki gert og fundi slitið kl 11.00 

 


